
					এই পাতাটির মুদ্রণ সংশোধন করা প্রয়োজন। 
& о о ভারতবর্ষ ।
পাই । পুরাণমাত্রেই গৌড়ের প্রসঙ্গ আছে । শাস্ত্ৰ-গ্ৰন্থই গৌড়ের প্রাচীনত্ব ধীর্তন করিতেছেন । বাঙ্গালা দেশের এবং বাঙ্গাল বন্দরের বিবরণ সম্পর্কে পরবর্তী ভ্রমণকারিগণের বর্ণনায় নানা সন্দেহ-সংশয় উপস্থিত হয়। র্তাহার। বাঙ্গালী-নগরের বিষয় বলিয়াছেন, কি বাঙ্গালা বন্দরের বিষয় বলিয়াছেন, অনেক সময় তাহা বুঝিয়া উঠাই সুকঠিন । সুমাত্রা-দ্বীপের অন্তর্গত মাচীন’ বন্দরের বর্ণনায় মিষ্টার টমাস বাউরে লিখিয়াছেন,—‘অনেক জাহাজ এবং নৌকা প্রায় সকল সময়েই বিভিন্ন স্থান হইতে এখানে আগমন করে । সেই সকল স্থানের নাম-সুরাট, মালবর-উপকূল, বেঙ্গালা ইত্যাদি। ১৫৯৯ খৃষ্টাব্দে আগষ্ট মাসে জন ডেভিস নামক জনৈক ইংরেজ পোত-পরিচালক আচীন-বন্দরের বাণিজ্য-প্রসঙ্গে বাঙ্গালার নাম উল্লেখ করিয়া গিয়াছেন । ওলন্দাজ পরিব্রাজক লিনশোটেন বাঙ্গালার বাণিজ্য লক্ষ্য করিয়াছিলেন । তিনি ঠিক বাঙ্গালী-বন্দরের নাম উচ্চারণ করিতে পারেন নাই । তাহার উচ্চারণে ‘বেঙ্গালেন’ নাম দেখিতে পাই । তিনি বলেন —“বেঙ্গানেল-প্রদেশ হইতে নানাশ্রেণীর অর্ণবপোত ও বণিকগণ বিভিন্ন সময়ে বিভিন্ন দেশে বাণিজ্যোদেশুে গতিবিধি করিত ল্যাভেল নামক জনৈক ফরাসী ভ্রমণকারী ১৬০১ খৃষ্টাব্দে ভারতবর্ষে আসিয়াছিলেন। তিনি মালদ্বীপপুঞ্জের সহিত বাঙ্গালার বাণিe্য প্রত্যক্ষ করেন । তিনি ত্রিশ চল্লিশখানি অর্ণবপোতকে কেবল কড়ি বোঝাই লইয়া আসিতে দেখিয়াছিলেন । তিনি বলেন,—“সেই সমস্ত জাহাজ ‘বেঙ্গালায়’ আসিয়াছিল। সেখানেই কেবল সেই সকল কড়ি প্রচুর মূল্যে ও পর্য্যাপ্ত পরিমাণে বিক্রীত হইত। ীি চীনদেশের সহিত বাঙ্গালার যে বাণিজ্য-সম্বন্ধের পরিচয় পাই, তাহাতে বাঙ্গালা A. নগর সময় সময় গৌড়কে বুঝাইয়াছে বলিয়া প্রতীত হয়। চীনের সহিত মিং-রাজবংশের ইতিবৃত্ত ‘মিং-শি’ গ্রন্থে প্রকাশ,-“পাঙ-কো-লা’র রাজা বলেন মালি ঐ-য়া-সে-টিঙ ১৪•৮ খৃষ্টাব্দে চীন-সম্রাটকে কতকগুলি উপঢৌকন পাঠাইয়াছিলেন । আর সেই উপঢৌকনের বিনিময়ে চীন-সম্রাট নানাবিধ দ্রব্য প্রদান করেন। পর বৎসরেও দুই বার ঐক্লপ দূত গিয়াছিল ও সম্বন্ধিত হইয়াছিল। ১৪১২ খৃষ্টাব্দে এ দেশের দূতের সহিত চীন-রাঙ্গের কয়েক জন দূত এদেশে আগমন করেন। সেই সময়ে পূৰ্ব্বোক্ত ঐ-য়া-সে-টিঙ ইহলোক পরিত্যাগ করায় তাহার সমাধি-উৎসবে চীনের সেই দূতগণ উপস্থিত ছিলেন। তখন ঐ-রা-গে-টিঙের পুত্র সৈ-ফে-টিঙ সিংহাসন প্রাপ্ত হন। র্তাহার সিংহাসন প্রাপ্তির পর, ১৪১৪ খৃষ্টাব্দে, नूठम নৃপতির স্বাক্ষরিত পত্র ও কতকগুলি উপঢৌকন লইয়। চীনে রাজদূত গিয়াছিল। পরবর্তী বৎসরে চীনের যুবরাজ সি-চাউ, চীন-সম্রাটের প্রতিনিধি-ৰূপে বহু উপঢৌকন লইয়া, এদেশে আসিয়া, সূতন রাজাকে ও রাণীকে সম্বৰ্দ্ধনা করেন। ইহার পর ১৪৩৮ ও ১৯৩৯ খৃষ্টাব্দে চীনদেশে দূত গমনাগমনের পরিচয় পাওয়া যায়। মিং-বংশের

		 এই পাতা শেষ সম্পাদিত হয়েছে ০৬:৩১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

